      SELSKAPSAVTALE

 FOR SOGN INTERKOMMUNALE

MILJØ- OG AVFALLSSELSKAP  IKS

§1. Sogn Interkommunale  Miljø- og Avfallsselskap IKS er eit interkommunalt selskap, eigd av kommunane Aurland, Balestrand, Høyanger, Leikanger, Luster, Lærdal, Sogndal, Vik og Årdal. Andre kommunar har høve til å søkje medlemskap. Selskapet har forretningsadresse på Festingdalen Miljø- og avfallsplass, Sogndal.

Selskapsavtalen er sist endra etter vedtak i representantskapet 10.desember 2004 , med etterfølgjande vedtak i  kommunestyret i alle medlemskommunane.

§2. Føremålet med selskapet er å løysa eigarkommunane sine oppgåver innan avfallshandtering på ein best mogeleg måte økonomisk, ressurs- og miljømessig.

I arbeidet med desse oppgåvene skal det også takast omsyn til brukarane/ innbyggjarane sine ønskje og interesser. I praksis vil ovannemnde medføra at selskapet skal ta over eigarkommunane sine oppgåver med:


1. Oppsamling, innsamling og transport av alle avfallstypar i kommunane.


2. Bygging og drift av behandlingsanlegg for restavfall etter gjenvinning.


3. Bygging og drift av innsamlingssystem, mottak, gjenvinningsanlegg, mellomlagring

    og vidaresending av spesialavfall og avfall som kan gjenvinnast.

    SIMAS må aktivt arbeida for å samarbeida med andre selskap/kommunar

    både i og utanfor regionen, slik at avfallshandteringa vert best mogleg både 

    miljømessig og ressursmessig ved maksimal utnytting  av eigne- og andre sine 

    anlegg.

4. Selskapet skal leggja særleg vekt på miljøvenleg og kostnadseffektiv drift i alle

    ledd av avfallsbehandlinga. Selskapet skal i nært samarbeid med kommunane 

    informera publikum og næringsdrivande om drifta av selskapet. 

Selskapet skal i informasjonsarbeidet leggje vekt på å gje auka kunnskap og

          
    forståing for miljøvenlege behandlingsmetodar.

5. Selskapet skal samordne kommunane i arbeidet med å hindre avfallsproduksjon,

    redusere avfallsmengdene og auke utnyttinga av ressursane i avfallet. Handsaming

    av avfall skal skje på basis av økologiske retningslinjer og slik at miljøkrav og 

    sentrale krav vert stetta. Selskapet skal vera pådrivar ovanfor eigarkommunar, lokalt 

    næringsliv og innbyggjarar innan sitt fagområde.


6. Selskapet kan ta over ansvaret for dei nemnde funksjonane gradvis etter nærare 

                avtale med kommunane.

Den einskilde kommune kan, etter godkjenning av 
representantskapet, også velje eit

anna nivå for sine ytingar til innbyggjarane enn vanleg i selskapet sitt arbeidsområde. 

Slike avgjerder skal så langt råd er ikkje ha økonomiske konsekvensar for selskapet.

Årdal kommune har reservert seg på punkta 1 – 6, men deltek elles på lik linje med dei

andre eigarkommunane. Årdal kommune vil i størst mogleg grad tilpasse sine forskrifter for avfalls- og slamhandsaming til dei andre eigarkommunane sine avfalls- og slamforskrifter, slik at ei full tilslutning til SIMAS si selskapsavtale, lett let seg gjennomføre seinare.

Selskapet avgjer i kva grad drifta skal skje ved bruk av eigne anlegg, utstyr og mannskap, eller ved leigeavtalar med medlemskommunane, eventuelt kommunar/interkommunale selskap utanfor Indre Sogn, eller private næringsdrivande.

§3. Representantskapet er selskapet sitt øvste organ. Ordførarane i eigarkommunane utgjer representantskapet. Varaordførarane i eigarkommunane er personlege varamedlemmar i representantskapet. Representantskapet vel leiar og nestleiar. Desse vert valde for to år. Rådmennene har møte- og talerett.  

§4.1. Utgangspunktet for eigar- og ansvarsdel ved stiftinga av SIMAS IKS er folketalet pr. 01.01.2001. Folketalet i høve denne deling vert justert kvart år, fyrste gong pr.01.01.2003, og ved opptak av nye medlemskommunar. Folketalet er sist oppdatert 01.01.04.


Kommune

Folketal

%

 


Aurland

1804


5.6


 


Balestrand

1462


4.5


 


Høyanger

4554


14.1


 


Leikanger

2192


6.8


 


Luster


4924


15.2


 


Lærdal 

2169


6.7


 


Sogndal

6696


20.7


 


Vik


2899


9.0


 


Årdal


5631


17.4


 


SUM


32331


100


 

§4.2. Representantskapet kjem saman minst ein gong i året. Årsmøtet skal haldast seinast innan utgongen av mai månad.

§4.3. Innkalling til møte skal skje med minst 3 vekers varsel. Representantskapet kan ha møte samstundes som Sogn Regionråd, men sakene til representantskapet skal ha eiga sakliste og møteprotokoll.

Møteprotokollen skal underskrivast av leiaren og 2 av dei andre medlemmane.

§4.4. Leiaren av styret i SIMAS og direktøren i SIMAS skal delta i representantskapsmøta med tale- og forslagsrett, men ikkje røysterett. 

Direktøren i SIMAS er sekretær for representantskapet og står føre saksutgreiing og utsending av sakliste med saksdokument og møteprotokoll.

§5. Representantskapet skal sjå til at selskapet vert 
drive etter føremålet i samsvar med lover og vedtekter. I årsmøtet skal representantskapet handsame desse sakene:



*
Skriftleg årsmelding frå styret



*
Revidert årsrekneskap frå styret



*
Fullmakter til styret

 

*
Val av styremedlemmar og varamedlemmar, samt godtgjersle til styret



*
Val av leiar og nestleiar til styret



*
Val av revisor og fastsetjing av godtgjersle for revisjon


Dessutan skal representantskapet handsame:



*
Styret sitt framlegg til langtidsbudsjett/økonomiplan og budsjett for 


neste driftsår

*
Framlegg frå styret til endringar i renovasjons- og slamgebyret og gje tilråding til kommunane

*
Framlegg frå styret om opptak av lån og pantsetjing av selskapet sine eigedomar



*
Framlegg om endring av vedtektene for selskapet



*
Eventuelle andre saker som styret vil ha handsama i representantskapet 

Vedtak i representantskapet må godkjennast av kommunane dersom dette vert kravd etter kommunelova eller andre lover. Budsjett, rekneskap og utskrift av møteboka skal sendast medlemskommunane.

 §6.1 Styret skal ha 5 medlemmar rekruttert frå regionen. Funksjonstida til styre er 2 år og slik at 2 eller 3 styremedlemmar er på val kvart år. Varamedlemmane skal veljast med prioritert rekkjefølgje. 

§6.2. Leiaren av styret kallar inn til møte når han finn det naudsynt, eller når minst 3 medlemmar i styret ber om det. Innkalling til møte skal normalt skje med minst 8 dagars varsel.  

Leiaren i representantskapet skal få tilsendt sakspapira til styremøta og kan møte med talerett.  Det skal førast møteprotokoll. Denne skal sendast til medlemskommunane, leiaren av representantskapet, revisor og fylkesmannen.

§6.3. Vedtak i styret vert fatta med vanleg fleirtal. Ved stemmelikheit avgjer leiaren si stemme. 

§6.4. Direktøren i SIMAS skal delta i styremøta med tale- og forslagsrett, men ikkje røysterett.

Direktøren i SIMAS er sekretær for styret.

§6.5. Forvaltninga av selskapet høyrer under styret, som har ansvaret for ei tilfredsstillande organisering av selskapet si verksemd. Styret skal sjå til at verksemda vert drive i samsvar med selskapet sitt føremål, selskapsavtala, selskapet sitt årsbudsjett og andre vedtak og retningslinjer fastsett av representantskapet, og skal sørgje for at bokføringa og formueforvaltninga er gjenstand for betryggande kontroll.

Styret skal føre tilsyn med direktøren si leiing av selskapet.

Elles skal styret ha det mynde og ansvar som det vert gjeve av representantskapet for å leie selskapet si verksemd. Styret skal mellom anna tilsetja og seie opp direktør, driftssjef og økonomisjef. Anna tilsetjing kan styret delegere til direktøren. 

Styret gjev innstilling i alle saker som skal føreleggjast representantskapet.

Leiar og nestleiar i styret bind SIMAS med sine underskrifter.

§7. Direktøren i SIMAS leier SIMAS si daglege verksemd og står ansvarleg for at drifta er i samsvar med selskapsavtale og årsbudsjett. Direktøren har prokura (tilvisingsmynde).

§8. Styret i SIMAS er klageutval for endeleg handsaming av  klager i høve ”Forskrift for innsamling av hushaldningsavfall og slamtøming” og ”Forskrift om renovasjon- og slamgebyr etter ureiningslova §26 og §34”, for dei SIMAS-kommunane som har vedteke desse felles forskriftene for eigarkommunane i SIMAS. Styret/klageutvalet vert endeleg handsamings- og avgjersleinstans. Vedtak i utvalet er endeleg og kan ikkje påklagast vidare. Klagesakene vert handsama i dei ordinære styremøta.

Styret i SIMAS kan også vere klageutval for endeleg handsaming av  klager for kommunar som ikkje sluttar seg til ”Forskrift for innsamling av hushaldningsavfall og slamtøming” og ”Forskrift om renovasjon- og slamgebyr etter ureiningslova §26 og §34, dersom kommunane i størst mogleg grad tilpassar renovasjonsforskriftene sine til SIMAS sine forskrifter.

Direktøren i SIMAS førebur klagesaker til styret/klageutvalet.  Sakliste over klager som skal opp i styret/klageutvalet, skal sendast til kommunane og leiaren for representantskapet. Alle vedtak i klagesaker skal sendast til dei klagen gjeld, samt kommunane og leiaren for representantskapet.

Direktøren i SIMAS avgjer saker i  høve ”Forskrift for innsamling av hushaldningsavfall og slamtøming” og ”Forskrift om renovasjon- og slamgebyr etter ureiningslova §26 og §34”, for dei SIMAS-kommunane som har vedteke desse felles forskriftene for eigarkommunane i SIMAS. 

§9. Selskapet overtek aktiva og passiva i det noverande SIMAS. Kapital til planlegging, utbygging og kjøp av utstyr vert skaffa ved låneopptak, statstilskot og eventuelt kontanttilskot frå medlemskommunane, der tilskota skal vere i høve eigardel. Selskapet sine eigedomar kan pantsetjast ved låneopptak.

Medlemskommunane er ansvarlege for selskapet sine plikter i høve til prosentdelinga etter folketalet i §4.1. Prosentsatsane vert justerte kvart 4. år, første gong pr.01.01.2004.  

Selskapet kan ta opp lån innanfor ei total rame på kr 50 mill. utan godkjenning i medlemskommunane.

§10. Dei årlege utgiftene til selskapet skal dekkjast av  avgifter for dei ulike tenestene.

For behandling, oppsamling, innsamling, transport, sortering, gjenvinning og administrering av forbruksavfallet, jamfør § 30 og §34 i Ureiningslova, betalar kommunane avgift til selskapet, rekna ut etter tal abonnement. Representantskapet skal fastsetja avgiftssystemet.

Kommunane skal arbeide for å oppnå opp mot 100% tilknyting til offentleg renovasjon.

For avfall som vert levert direkte til fyllplassar av privatpersonar, verksemder, institusjonar osv. og som ikkje vert dekka inn gjennom det ordinere renovasjonsgebyret, vert avgifta betalt direkte til selskapet av leverandørane i høve til vekt eller volum. Desse betalingssatsane vert fastsette av styret.

§11. For dei kostnadsdelane som er avhengige av talet på abonnement eller innbuarar i §4.1, betalar kommunane à- kontosummar kvar månad på grunnlag av vedteke budsjett og talet på abonnement/innbuarar pr. 1.januar. Sluttavrekning på grunnlag av faktiske gjennomsnittsmål over året vert send når dette talgrunnlaget ligg føre i byrjinga av neste år.

Medlemskommunane skal krevje inn renovasjonsavgifta og avgift for slamtøming frå dei abonnentane som går inn i den vanlege innsamlingsordninga for desse avfallstypane. Innkrevjinga kan overførast til selskapet dersom kommunane ønskjer det. Desse avgiftene vert fastlagde av kommunane i samsvar med lovverket for slike avgifter.

§12. Vedtak om opptak av nye medlemmer kan gjerast av 
representantskapet med 2/3 fleirtal. I møte samtidig skal representantskapet bestemme ny prosentdeling og representasjon i §4.

Nye medlemmer skal betala inn ein kontantsum eller aktiva av tilsvarande verdi. Summen skal svare til den nye medlemen sin prosentvise del av selskapet sin eigenkapital. Selskapet sin revisor fastset eigenkapitalen på grunnlag av det siste rekneskapet, justert fram til tidspunktet for deltaking i selskapet.

§13. Endringar av selskapsavtalen må godkjennast av alle 
medlemskommunane.

§14. Tvist om tolking vert avgjort med bindande verknad ved voldgift etter reglane i tvistemålslova.

§15. Denne selskapsavtala vert, med atterhald om at alle SIMAS-kommunane har vedteke den, gjort gjeldande frå 01.01.2002.

-revidert av prosjektgruppa 04.01.2001.

-revidert iflg. gjennomgang av advokat 18.01.2001.

-revidert i samsvar med vedtak i  sak 06/01 i styre 26.01.2001.

-revidert av administrasjonen i samsvar med innkomne uttaler/merknader frå den interne høyringsrunda 23.04.2001.

-revidert iflg. gjennomgang av advokat 26.04.2001.

-revidert i samsvar med vedtak i  sak  31/01 i styre 30.04.2001.

-revidert i samsvar med vedtak i sak 28/01 i representantskapet 31.05.2001.

Vedteke i Aurland kommunestyre i sak 065/01, 25.10.2001.

Vedteke i Balestrand kommunestyre i sak 0018/01, 14.06.2001.

Vedteke i Høyanger kommunestyre i sak 0072/01, 04.09.2001.

Vedteke i Leikanger kommunestyre i sak 0027/01, 21.06.2001.

Vedteke i Luster kommunestyre i sak 0080/01, 28.11.2001.

Vedteke i Lærdal kommunestyre i sak 054/01, 20.09.2001.

Vedteke i Sogndal kommunestyre i sak 0035/01, 31.10.2001.

Vedteke i Vik kommunestyre i sak 0079/01, 18.10.2001.

Vedteke i Årdal formannskap i sak  116/01, 14.08.2001.

-revidert av arbeidsutvalet 01.03.2004.

-revidert i samsvar med vedtak i sak  24/04 i styre 01.06.2004.
-revidert i samsvar med vedtak i sak 03/04 i representantskapet 18.06.2004.

-revidert i samsvar med vedtak i sak 12/04 i representantskapet 10.12.2004.

Sogndal, tysdag 11. januar 2005

